
2012-imut Nunap Karsiata naatsorsuutaasa akuersissutigineqarnissaat pillugu siunnersuut
(Aningaasagarnermut Nunamullu Namminermut Naalakkersuisoq)

Sagqummiussissut

1. Siullermeerneqgarnera
Matumuuna ukiumut aningaasaliiviusumut 2012-imut Nunap Karsiata naatsorsuutai Naalakkersuisut
sinnerlugit sagqummiutissavakka.

Nunap Karsia 2012-imi 149 mio. koruuninik sinnegartooruteqarpoq, ingerlatsinermik sanaartornermillu
suliassaqarfinni 80 mio. koruuninik amigartoornissaq missingersuusiarinegarsimagaluartoq.
Ingerlatsinermut, sanaartornermut taarsigassarsisitsisarnermullu 65 mio. koruunit
amigartoorutiginegarput 301 mio. koruunit amigartoorutaassasut missingersuusiortogarsimalluni.

2012-imi aningaasagarnermut tunngasuni tamarmiusuni appariartogarpoq, ukiumi tassani
pingaartumik misissueqqissaarnerit ikileriarnerisa malitsigisaannik. Nuummi sanaartornermik suliallit
suliassalerujussuupput, paarlattuanik illogarfiit amerlanersaanni allani suliassat killeqarlutik.

Tamakku saniatigut qalerallit  kinguppaallu  akigissaarsimapput, aalisarnermilu isertitat
amerleriarnerinut pissutaagataallutik. Ukiuni siusinnerusuni oliagarneranik misissueqqissaarnerit
malitsigisaannik sunniutaasut nunap karsiata naatsorsuutaasa missingersuutigineqartunit annertuumik
pitsaanerunerannut pissutaagataapput.

Ingerlatsinermut aningaasartuutit tapiissutillu tamarmiusut 2011-miit 2012-imut 3,4 procentinik
gaffariarput, isertitat 2,1 procentinik qaffariarlutik. Isertitat amerleriarnerannut pingaartumik
pissutaapput  ukiuni  siusinnerusuni  oliagarneranik  misissueqqgissaarnernik  aatsitassanillu
misissueqgissaarnernik suliat tamakkulu malitsigisaannik sunniutaasut.

Sanaartornermik suliat 2012-imi 1.066 mio. koruuninik nalegarput. Namminersorlutik Ogartussat
pilersinneqarmatali suliagarnarnerpaaffiusimalluni. 2012-imi Sanaartornermut lluarsaassinernullu
Aningaasaateqarfimmit 82 mio. koruunit tigunegarput.

Ukiup naatsorsuutegarfiusup 2012-ip naanerani Sanaartornermut lluarsaassinernullu
Aningaasaategarfimmiipput 818 mio. koruunit, sanaartugassat siusinnerusukkut aalajangernegartut
inaarsarnegarnerannut atugassat.

Inegarnermut, Pinngortitamut Avatangiisinullu Naalakkersuisup sanaartornermut iluarsaassinernullu
tunngatillugu nassuiaat suliarisimavaa, tassani sukumiisumik tamakkununnga tunngasuni
suliarineqartartut nassuiarneqgarsimallutik. Sanaartornermut lluarsaassinernullu Aningaasaateqgarfik
pillugu nassuiaat Inatsisartut katersuunneranni immikkoortutut ogaluuserinegassaag. Nassuiaat
taanna innersuussutigerusuppara.

Ingerlatsinermut, tapiissuteqartarnermut inatsisitigullu pisussaaffigalugit aningaasartuutinut kontoni
ataatsimut isigalugu atuinikinnerusogarsimavog.

Naalakkersuisut ukiup ingerlanerani sulianik Inatsisartut Aningaasagarnermut Akileraartarnermullu
Ataatsimiititaliaannut, aningaasaliissutinik, aningaasaqarnermi 80 mio. koruuninik ammut

sunniutegartunik akuersissuteqartarsimasumut, saggqummiussisarput. Suliat tamarmik
Aningaasaqarnermut  Akileraartarnermullu  Ataatsimiititaliap  akuersissutigisarsimasai  ilassutitut
aningaasaliissutinut inatsimmi ukiumoortumi 2013-imi upernaakkut Inatsisartunut

nassiussuunneqartumi ataatsimoortitaapput.

2012-imut  naatsorsuutit =~ Namminersorlutik ~ Oqartussat  kukkunersiuisartuinit  allaneersunit
apeqqusernagit kukkunersiuisartutut nagissusernegarput. Taamatut nagissusiineq isumagarpoq
kukkunersiuisartut naatsorsuutit eqqgortuusutut isumagarfigigaat naatsorsuutillu apeqqusernagit
akuersissutiginegarsinnaasut.

Inatsisartut ~ Kukkunersiuinermut  Ataatsimiititaliaata ~ kukkunersiuisartut ~ kukkunersiuinermut
ogaasegaataat tigoreerpai. Kukkunersiuinermut Ataatsimiititaliap Naalakkersuisut qinnuigai
ogaasegaatini kaammattuutiginegartut oqaaseqaatigineqartullu allakkatigut akissutegarfigeqqullugit.
Naalakkersuisut ogaaseqgaatitik Kukkunersiuinermut Ataatsimiititaliamut nassiutereerpaat.

Maannakkut Kukkunersiuinermut Ataatsimiititaliap 2012-imut naatsorsuutit kukkunersiuisartullu
ogaasegaataat aamma Naalakkersuisut taakkununnga akissutaat suliarissavai. Kukkunersiuinermut
Ataatsimiititaliap suliarereerunigit isumaliutissiissummik sagqummiussissaag.

Naalakkersuisut  Nunap Karsiata 2012-imut naatsorsuutai  pillugit  Kukkunersiuinermut
Ataatsimiititaliamik pitsaasumik oqalogateqgartarnissartik gilanaaraat.

Taamatut ogaasegarlunga Naalakkersuisut sinnerlugit Nunap Karsiata 2012-imut naatsorsuutai
Inatsisartunut aamma Kukkunersiuinermut Ataatsimiititaliamut suliassanngortippakka.



